
La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

Gekakgitkaluru

Nalukanune, jiglokachine.

 
Kiruka giynumsatkaluro 3,walanwa sato kiruka yonga 
giynumsajetkaluro pixa chinanu kamrutkaluro, wane-ylo pnumnu 
gixachro puynumsajetanropa kiruka yonga wa kamrutkaluru, 
gipxakaklu gwiyachri pu pokchi kamrujetikaluru: Shimaglu, 
Giyoliklu, Gitaklu, kamrupjitna, Rapatjetna, jirgana, Kagli-yma 
kamlewatna ga wa pinrewatna. 
 
Satkaka kiruka gikshikinri ginshinikanu, ga wa gimatkalchikaka 
rixyawaka ga wa pimrikaka muchikawni gixyawaka. 
 
Satkaka gipxaletlu kamrujetkaluru pupxakjerupa numatjemyaplu 
giynumsajetkaluro, pumkata kamruretlu ge pupxalone-yma ga 
wa pupxalune-yma, tupxakyige pyimakjero waka pyimakjeru, ga 
wa puruyma, patjirune pepomgaluyma. 
 
Pugleretlo ge kiruka yonga giynumsajetkaluro 3. 
 
!walukanru wkamrutyaplo!

Wjema shikaletinatkana kamejirune: kmatu, plejnako, 
jogru, tlagwa, walenwa satu gimaxiklechi rumatikolutka 
tsrunkakpatkani ga  wa  mgaluklu  rixinitka   tapokatka 
paligatachro. Giyagni xani walpokotanutka wuxixanutka, 
wpoyagkakanru wchinikolu giwekluya ga wa wyinuwaka 
powratletanutkalu rapga, rugkaklewananumtna ga wa 
pimrikaka  ralixanrukakna waneklu waneyapna kigleru 
shimaglu.

Shimaglu
Kamrutkaluru
11

a

c

b

Petanru yagluchi, puynumsatanru kiruka yonga ga wa 
pugkakletanru.

Numatanru shimaglu pirana1
1 Petanru yagluchine ga wa puynumsakakanu pupxalune-yma. 

pumkata gixpakjixletnawa ginamtachri gepomgalkaka.

2 Xani, gepomgalu pugitanu wa  pkirukatyegi gajeru.

a.  ¿Klu piran-xanni galukalurpotu yagluchyegi?

ch.    ¿Wa yinuwakyawaka yagluchyegi pumkata pogitletlu    
    shimaglu?

e.  ¿Klu kamrutna molchine mma kamrutkanuwaluna shimaglu   
  ga wa wale pshinitsonu?

3 Pepomsatanna pumolene, klu gimatkalchikaka rumatna wa 
shimaglu pirana, pyonatanru ga wa pyimyaglutanru pkirukatyegi.

• ¿Klu neru kamrutna yine yagluchyegi? 

• ¿Klu neru-yma shimagatna?

• ¿Ginna gipxaklewata shimaglu yegi?

g.  ¿Gi pixkalutu shimaglu petjeta? 

2Wuynumsatanu 

1 Pma giynumsatkanuwalo kiruka, puynumsatanro kiruka yonga 
tumatikolu yegi, wane pnute pugitanru pkirukatyegi.

a.  ¿Klu pirana pali-xyalu kiruka yonga?

ch.  ¿Klu wane-ylu pixkaka nshinikanrewlu?, ¿Gi rixpokota? 

e.  ¿Klu gigkak-piranyeglu palixa pukshikyaplu watwu kiruka   
    yonga? Sato kiruka pyompiranatanru. 

Gichicha, shima

nijitu

2 Puynumsakakanu pupxaluneyma, yinuwakyawaka ginamtachri 
gepomgalkaka.

• ¿Klu pumatyalu gichicha? ¿Klu kamrutika? 

• ¿Girni xani raluka gapkapletanru kamrutachri wa kiruka yonga 
yonatachripa?

3 Xani, puynumsatanro ginamtachro kiruka yonga.

Wa gichicha ruyakatya  jimeka 
giwlatkaluru ruxrikluna gijpa  wane  
rushpakya gichicha ga wa rumretka 
rusekyapa ga wa kigle girkotkalu 
ruxrikatkaluna waltistonoyma wane 
rutakluna. Ruxetini watye girkaluru wale 
giwakni gichicha walenwa shima nigitu 
kamrujetanruna yine shimagatinipna.

Waneru shiko goplitkolu gawa klatnotalu 
ksatupaji gwachri giwa shiko goplitkolu 
kakotslu jimeka; satuko shiko, gawa pimrikaka gixetachri kapcheri 
ga wa jipalu, gimkatachine tye yapjeru rushpakya  pwalolu.

Rapatje kopshinna ruxrikluna koyga. Wane pnute  wumretatkalu 
waltistono waka wantiga. Wane pnute ranikluna rutkapjetyapluna 
tsruru spuwnaga rumatyapna ginaka rutakluna tnikanrupa 
pnumnu gixachro shimane. Rali gitakletinitkaluna gichicha shima 
nijitu twiyawaka, kagwakluna mapa gora chininri chalugatyapna 
waka kowchogatanna.

Gichicha galuka Shimane nijitu chinanu, jimeka patkaka galuka 
Shimane nikanrupa, jipalu gixetjetachri ga wa shiji. Raluka 
pnumnu gixachine nikchine nikanrupa wannani patone, ga wa 
kochine. Giwa jineru nikjetanruni.

Wa gichicha, shimane
nigitu

Yonatachro: Teresa Sebastian Sandoval.

a.  ¿Gi pixkalu wa gichicha? 

ch.  ¿Gi rixpoko kamrutkota   
 gichicha? 

c.  ¿Ginaka rutaka wa    
 gichicha?

4 Pali giynumsatinitka pukshikanru gigitkalurutka kiruka yonga yegi 
ga wa pyonatanru pkirukatyegi.

5 Pkamrutanru satu giswajkaka pkirukatyegi ga wa poyagkakanru: 
klu satkaka tokanchi ptogi  yanumatika. 

Rumatikolkakakni maleka 
sreta gwachri  satu 

yinermane, nikchi waka 
pagixanu. Rumkata 

getkota. 

Tokanchi ptogi  1

Tokanchi ptogi  2

Tokanchi ptogi  3

Tokanchi ptogi  4

Tokanchi ptogi  5

Pyanumatanu ginaka rawa platslu

Pyanumatanu gi pixka manru.

6 Tixyawaka kiruka yonga,pkamrutanru satu paswaji ga wa 
pyonatanru rixyawaka gichicha.

Sernu:

Pixkakaklu:

Gapoklu:

Waneylu:

Girukotkaluru:

Kamrurchi wenru:

Shimane nikjetanruni gichicha, jimekpata, jixetachrikaka jipalu 
ga wa shiji.

• ¿Netyawaklu wa yimyaglutkaluru, ¿Gi rixpokota gichicha?

7 Pugitanru gepomgalkaka pkirukatyegi.

8 Puynumsakakanu pupxalune-yma ga wa kaptogi gixa gigletanru.

“Wa gichicha,shima nijitu” walenwa satu 
kiruka yonga tugkak-piranatlu girixanu 

tekakgitlu rixyawakaka gichicha.

a.  Gigkaklewatachri: ¿Gi rixa yonatlo watwu kiruka yonga?

ch.    ¿Klu kirukakni watwu yonga?
e.  ¿Gi chinwu kiruka yonga wa gichicha pirana?
g.  ¿Gi rixpoko gimretkota gichicha? 
i.  ¿Klu neru ralukika gichicha? 

¿Klu chinanu 
galukalurni gichicha  

yine pokchi yegi?

¿Pixa getanu 
galukalurni yagluchi 
kiruka yonga yegi? 

¿Klu chinanu?

¿Watwu kiruka 
yonga pumkata 
giynumsaletlo?  

¿Ginna klu 
chinanu?

9 Pyanshinikanutanu wa pumatanatanrutka.
Puynumsatanu ga wa pugitanru gepomgalkaka pkirukatye giya:

a. ¿Pkagwaklu myapretu rixinri 
ptseruwnashinikanutinri   
kamrutkalurkaka pali   
giynumsaletitka? 

ch. ¿Gi pixpoko giglepokletanmaklu?

Pyompinatanro 
pkirukatyegi sato 
Shima pu pokchi 

pumatinro.

3Pimrine pokchi shimagle

1 Wuynumsatanru shimaglu pirana wumatyaplu pimrine pokchi 
gajene.

Ihuaki gwalu  Kandozi pokchi wa kshyojru powga. Gi powga ya 
tye gogne, wane retyalu gixo pachine, yanshikankaklu wane-
ygetkopno kigleru shimaglu.
Ihuaki walenwa satu jeji ksajiwuru, mtseru-ygaletni ga wa popni 
spuru ga wa gipsomchata jrinanru. Wane-ylu rixyawaka kople 
jrotlu.
Wale tenru, gitsru manni ga wa gitrsu stani, pgu yemtalu, gitpalkaka 
ga wa gipshigkaka nonanru.
Ihuaki mpiklegotni, kamrurewaklerni ga wa gimkatachrini 
shimagluya ruglereta  kotspaletlo Shimane tsrushkikine 
reneksajeta. Waneklu, yimakna wugenenna gawa wugenene.
Walenwa satu getjetkaluru pokchiya.

Ihuaki kshimagaklerni Kandozi

3 Puynumsakakanu pupxlune-yma ga wa kaptogi gixa gigletanru 
gkirukatyegi.

2 Pali giynumsaletinitka, pugitanru pkirukatyegi.

a.  ¿Ginaka rawa Ihuaki?

ch.    ¿Klu chinanu Ihuaki, yanshinikanuta waneya rixinripa kigleru  
  shimaglu?

e.  ¿Gi pixkalutni Ihuaki?

g.  ¿Klu neru yanumlu talukika kiruka yonga? 

i.  ¿Klu chinanu tyonatka watwu kiruka yonga? 

Kiruka yonga yegi gi china: 
“Wa  Ihuaki ruglereta 
kotspaletlo Shimane 

tsrushkikine reneksajeta”. 
¿Klu pixkalutkaka 

waka gipixkalutkaka 
yanshinikanuta waneya 

rixinri Ihuaki?

¿Klu pixkalutkaka 
waka gipixkalutkaka 

gimatgeta 
gixaya? pugkak-
pokowakatanru.

¿Gi gleretluge 
kiruka yonga 

giynumsajetkaluro? 
¿Klu chinanu?

a

c

b

Gitaklewlu  
Kamrutkaluru

22
a

c

b

Petanru yagluchi, ga wa puynumsatanru yonchi wane 
pnutepugkakletanru.

Wa yine pokchi,gwiyawaka kagwakluna wa ksuru 
tuplakwagatinitka rumkata gitaklewletyapatkana.
yinuwaka magalewjemtinitka wa tsruru 
gipsoksatkakananru, wane klu  rutaklewatatkana pokchi 
gajene.

Wumatanru wa gitaklu pirana

1 Petanru yagluchine ga wa puynumsakakanu pupxalune-yma 
Numkata gipxakjixletnawa ginamtachri gepomgalkaka.

• ¿Klu kamrutna yagluchyegiya wa yine? 

• ¿Klu gwachri rutakna?

• ¿Katu gipxaklewata wa gitaklu yegi?

2 Pugitanru gepomgalkaka pkirukatyegiya, yagluchine gixyawaka.

a.   ¿Gi rixpoko galpokletluna wa gitaklu? pugkak-pokowakatanna.

ch.       ¿Klu neru-yma  kamrurewatna, yagluchyegiya, rutaklewatyawakna?

e.   ¿Gi rixa kaptogna pokchi  gajene gepi chininri yagluchyegi?

g.   ¿Klu neru getko kamrutna yine mapa chininri yagluchyegi? ¿Gi     
 rixa?

3 Pepomsalewatanu klu pimrikaka gimatkalchi  rumatna pumolene 
gitaklu pirana. Pyonatanru pkirukatyegi.

1

2Wuynumsatanu

1 Nma nuynumsatkanuwalu,  netanru  kiruka  yonga  ga  wa 
nuynumsatlu tumatikolu yonga, Wane pnute pugitanru 
pkirukatyegiya.

2 Puynumsakakanu pupxalune-yma yinuwakyawaka ginamtachri 
gepomgalkaka:

a.  ¿Katu galixlu jijiya rixinri?

ch.  ¿Klu giknoga  wa jijiya gigkaklet-piranatikolu? 

e.  ¿Katni xani wane gwa piranata wa yine? 

g.  ¿Klu rumatika wa jijiya ga wa gitakluji?

i.  ¿Klu galixa wa rugkaklet- piranatikolu?

Jijiya ga wa gitaklu

• ¿Ginaka ruyakatya  wa gitakluji?

• ¿Pakatlege giynumsatlu gigkaklusha?

Waneru satu trsu jeji gosha gwachri wale giwagni  “JIJIYA”. Yine 
getinri  JIJIYA tsru sotlu rixnawa.
Satu kganunrolu goyechno ruyolikjenatini tseklune rawapjenata, 
pakatatkani payechno “JIJIYA” chowgutapanatkalo kganururni. 
Tsru gagmunapna ranikanro gipji. Satokatka walepje gimolene 
rugkakatka “JIJIYA” ganikanatkalo nganunroni. 
Pakatamnunanuka gosha yini rujgalo ganunro. Rukshikiniplo 
tomsatlo tgiwakaya: “¡Mentsalo, menstalo!, punanutka 
gewi”, wane chinro wala.  Waneklu,  wala tugitlu gi numkata 
gishpakletana gi rixanu  Jijiya ruyokanutka. 
Kganunrolu, satokatka gipji gimolene rugkaka wane chinna 
nukshikmakatkalo. Giyagni wanna galpokotatkaluna  shirinka 
sagi ga wa potyamtalu-yma yoxika pjitanatkaluna wa Jijiyni 
tumkata   gasukletyapa ganunro.  Gi rixanu wala puklu, wa 
“JIJIYA” rumka wugenene-yma, klu chinanu rumka wala puklu.  
Shirinka sagi-yma runka pjitinipluna  wa  Jijiya, rapkaklona 
gnunrochi tushpakyapa tsru gagmunapna.  Galgachri gemeru 
komyeklu tsru yineru Jijiya, wale ga wa wugene ralukmakluna 
ruwakyapluna ruwakyaluna chichmero. 
Ruknoginitka mapa ksuru, retpatkaluna rawjenatyawaka JIJIYA 
gagmunapna ga wa rukshikluna pnumnu gixachri gitaklukaka: 
tsolya, santira, jipalu, jiji, jimeka, shiji, makna, pochwaksuru ga 
wa pimrikaka gitaklu.

Gigkaklewatachroni: Teresa Sebastian Sandoval.

3 Xani, puynumsatanru ginamtachri yonga.

Jijiya ga wa
gitaklu

4 Pali giynumsaletitka, pukshikanru gigitkalurutka  kiruka yonga 
yegi ga wa pyonatanru pkirukatyegiya.

5 Pkamrutanru satu giswajkaka ga wa ptsepotanru: Klu yanumatika 
satkaka  tokanchi ptogi yonga.

a.  ¿Katni “JIJIYA”?

ch.  ¿Klu giknoglu wa “JIJIYA”? 

e.  ¿Gi pixpoko nikatletlu gigkaklusha? 

Wali tsepotletinitkalu giswajkaka, puynumsatanru ginamtachri.

6 Xani puyagokanutkalu galukalurpotu kiruka yonga, 
Punjenanumtanru gepomgalu: pirana

Tokanchi ptogi  1

Tokanchi ptogi  2

Tokanchi ptogi  3

Pumatlu klu 
piranni rugkakwu ,  ga wa 
poyagkakanru  gi chinreni 

satkaka kiruka yonga.

Pugitiniplu gepomgalkaka wane pixanru:
1. Puynumsatanru klu neru pirana tugkakleta 

satkaka tokanchi ptogi tsa.
2. Pujganru satu tokanchi yonga tsaji waneya 

rixini gigitkaluru.

¿Klu pirampotu tugkakletata wa kiruka yonatkaluro?

7 Puynumsakakanu pupxalune-yma ga wa kaptogipji gigityaplu .

a.   ¿Pkagwaklu myapretu rixinri pkamrutyaplu pali      
  giynumsaletinitka?

ch.  ¿Klu muglepokotu pukshika? ¿Gi pixpoko        
   gignantakletlu?

Psoluko gigklusha rujgalu  
ruglepokotyaplu yinuwakle

(Rixyenatyawakna, kamrujenatanruna,  
tsruru, gosha, shimaglu, tmk)

¿Klu pirana raluka giglepokleta 
gigkaklusha   “Jijiya ga wa gitakluji “?

Yonatachri: ¿Klu chinanu xani tyonatka kiruka watwu?

¿Klu chinanu galixlu 
Jijiya gagmunapna 

rawinri, wane 
rumwawjeneta?

Punkaklewatanu

¿Gi 
pchinanshininutatka 

wa kamrutanru 
kganunrolu ga wa 

Jijiya?

8 Pyanshinikanutanu wa psoluko pumatanrutka.

Puynumsatanu ga wa pugitanru watye gepomgalkaka pkirukatyegiya:

Pugkakletanru gigkaklusha pumat-
piranatanru pupokchigajeru pirana.

pyonatanru pkirukatyegi

3pimrine pokchi gitakle

1 Wuynumsatanru gitaklu pirana pimrine pokchi gajene.

Ticunane pokchi gitaklewle

Ticunane pokchi waneru gepi pixkalutu gitaklewlu ptogi kamruchi.
Satni gipxakaklu ga wa satni kwangixlerupje gitaklu rusanate. 
Rutaklewatinipa girchi, rapatjetna muchinangapka wugenene. 
Pejnuruneko galpokopchetlo paranta, jimeka plu kajirujiji, makna 
ga wa psoluko rutakanu rusanate. 
Wa ksuru tuplakwatinitka waneklu gitaklewatkatka  wchani 
xanna gitaklewatachinepa gwa gitakletachine. Galukalurpotni 
jitopi yomuwa kamrutikaluru waka gagaje wale giwakni kshoteru 
gagmuna, gloklumuna  ga wa gopa galixachro wale kamrutyaluna 
gitotyaluna rutaklewatinipna, jimeka, paranta ga wa maknasagi. 
Kakshipalo plu-yma tutaka ganna, wasluji, tsopi ga wa pimri kaka 
kajiruji. Gitaklu walene satu jejine gikshikanru wale yimakana 
wgenchine girixpoko jitopnaletanruna pkagwak-piranatanru 
rowuknu gi pshinkaka twanu paranta. Ga wa suxone, yimakna 
twugenene gipejnuji rutakika, rustakluna gagaje ga wa rujgaluna 
gipnakaka rushinkapluna muchikawa  pnumnu gixahri gitaklewlu. 
Wali gitakletinitka, ginanshichkalurni nikyapluna suxone arahuana, 
gi rixanu watwu shima pnikini tuprikaklu gitaklu. Gi koxa 
rujtukanruna gi wa ringi koxa nikanna mapa gogne. Ticunane 
pokchi, rupxaklewatna kamrurchiya. Pejnuruneko gipxakaka 
kigleruya .

2 Pugitanru pkirukatyegi.

3 Kiruka yonga gixyawaka, pyimyaglutanu.

4 Puynumsakakanu pupxalune-yma ga wa kapto-gipgi gigityaplu 
gkirukatyegi.

a.   Ticuna pokchi gwachine, ¿Gi rixpoko galpokletluna                                    
  rutaklewatinipna? 

ch.  ¿Walapuklu  gitaklewatka?¿Klu chinanu?

e.   ¿Klu giglepokotkaluru wane-yna jejine ga wa suxone    
  gitakluya?

g.   ¿klu chinanu yonatlo watwu kiruka yonatachri?

a.    Tikunane pokchi gajene gwiyachri gitaklu.

ch.  Jejine yimakna wugenenna gi rixpoko gitakota.

¿Wumatanru 
shinikanchikaka ga wa 
yogimatkaluru waneya 

rixinrina  ticunane 
gitaklu pirana ? 
Pyimyaglutanru.

¿Katu pixka rixa 
ga wa klu neru 

pnukrixya gitaklu   
ticunane wa 

gitaklu pupokchi? 
Pugkakletanru.

a

b

Giyoliklu
Kamrutkaluru 
33

a

c

b

Wa kashri pinitkalurni gajpoklu-yma  Kannipgalu kshanate 
rumkata giyolikletyapna rawapyapluna pnumnu gixachri 
kamejirune ga wa giwekachri yotaljetachri. Psoluko kashrine 
pinijritkalurni  (kachinga komle).

Petanru yagluchi, puynumsatanru kiruka yonga

Numatanru wa giyoliklu pirana1
1 Petanru yagluchine ga wa puynumsakakanu pupxalune-yma. 

Numkata gipxakjixletnawa ginamtachri gepomgalkaka.

2 Pugitanru gepomgalkaka pkirukatyegiya, rixyawaka yagluchine.

• ¿Klu kamrurchi kamrutna pokchi gwachine? 

• ¿Gi naka rukshikikna? ¿klu chinanu?

• ¿Ginna  shimagata?

a.     ¿Klu pirana xanni galukalurpotu yagluchyegiya?

ch.  ¿Yagluchi yinuwakyawaka, pumkata wane chinreta      
  galikaklege ruyolikna?

e.    ¿Klu kamrujenatna  muchikawni pokchi gwachine       
   rali  giyolikletinitkana?

g.   ¿Gi pixkalutu giyoliklu petjeta?

3 Pepomsalewatanu klu pimrikaka gimatkalchi rumatna pumolene 
wa gitaklu pirana.Pyonatanru pkirukatyegi.

2Wuynumsatanu

1 Pma giynumsatkanuwalu kiruka yonga,petanru ga wa 
puynumsatanru  tumatikolu yonga, wane pnute pugitanru 
pkirukatyegiya.

Gitseklu

a.  ¿Klu palixyalu wa xani tunkakletanru wa kiruka yonga?

ch.  ¿Klu shinikanchi palixa wa tseruwnanshinikanru wa kiruka   
  yonga? 

e.  ¿Klu rugkaklet-piranatikolu wane-ylu tumatikolu yonga ga   
  wa yagluchyegi? 

g.  ¿Klu chinanu yonatkalurni? 

2 Puynumsakakanu pupxalune-yma yinuwakyawaka ginamtachri 
gepomgalkaka.

• ¿Klu pumatyalu gitseklu? pugkakletanru. 

• ¿Klu mka paluka gimatletyalu gitseklu?

3 Xani, nuynumsatanru kiruka yonga.

Wa giyoliklu walenwa satu 
kamrujetkaluru papok-
chimnunanuka tye 
mtasha gwachine. Pokchi 
gwachine gitaksakaka 
g a l u k a l u r u y a 
walenwa gishpakachri 
galukalurpotu  kigleru 
niikaluru ruwekle-yna 
psolgogneko. 

Wa giyoliklu pnumnu rixa kamruretluna ruyolikjetinrina 
waleni: Kashri, gitseklu gapitsa,  ga wa pimrikaka. Satu 
kamrujetkalurni gitseklu kamejirune chinanu. Watye tslaga 
kamrutika katsluksu  50   wane pejnunu rowuknu. 

Gitseklu rutakjeta kgiyolikakleru pnumnu nanuko,rutaklu 
rutsekle gagmunasko wa kaji rixini . Wa gitseklu  shipchagalu-
yma yoshmo tslagatlu rujtuka tslaglewantinina yojipokanru 
kamejirni. Ruknoginitka satu gora gi knoginitka, rontapatkalu 
rutsekle ga wa pnumnu gixachri rukshika kamejirune 
rutsekleyegi. Wale pshinitsonu rapatjetlu kamejirune ga wa 
raniklu panchi niikanrupna gimolene.

Yonatachro: Teresa Sebastián Sandoval

Gitseklu

4 Pali giynumsaletinitka, pujganru gigitkalurutka wa kiruka yonga 
yegi ga wa pyonjetanru.

• ¿Klu chinanu galukalurpotni giyoliklu? 

• ¿Klu  kashichna ruyolikinna?

• ¿Klu chinanu tyonatka kiruka:” gitseklu”?

5 Pujganru gigkak-piranyeglu wa kiruka yonga ga wa poyagkakanru 
shinikanchi.

¿Gi pixpoko yinuwakletlo wa kiruka yonga?

¿Klu wane tseruwna nshinikanutachri?

¿Gi pixpoko nikatletlo wa kiruka yonga?

Sato kiruka yonga gigkaklet-
piranatlu  renekwu  gigkak-

piranyeglu satu pirana 
nikatkaluru.

6 Wa gigkak-piranyeglu muchinanu swaji gwachri, pugitanru.

a.    ¿Klu neru tugkaklet-piranata wa kiruka yonga “Gitseklu”?

ch.   ¿Girni xani shinikanchi galukaluru wa kiruka yonga gwachri?

c.    ¿Klu kamrutyalu kamejirune gikshikanru gitseklu yegi?

• Netyawaklo wa yonatchro: ¿Klu chinanu tyonatka watwu kiruka 
yonga?

7 Poyagkakanru giswajkaka pkirukatyegi gigkak-piranyeglu 
gikshikanrukaka, pali giynumsaletinipa.

8 Puynumsatanna pupxalune ga wa kaptogi gixa gigletanru.

9 Pyanshinikanutanu psoluko  pumatanatanrutka.

¿Klu mka paluka 
gimatletyalu gi 

pirana?

¿Klu 
numatyalu  
gi pirana?

¿Klu 
numatyatkalu?

S Q A

¿Klu mka 
pyanshinikanuta 

wa giyoliklu pirana 
wa  pupokchi 
kamrujetanru?

¿Pka gwaklu 
galukaluru 

rixinri  “gitseklu” 
pumatyaplu? ¿Klu 

chinanu?

a.     ¿Mya pretni pekakgityaplu shinikanchi galukalurkakpotu?

ch.  ¿Gi wa kyapre pixa kamruretlu pali giynumsaletinitka?

e.    ¿klu kyapreru wanenanu ga wa gi gixpoko giglepokotlu?

Pujga piranatanru giyoliklu. pyonatanru 
pkirukatyegi.

3Pimrine Pokchi giyolikle

1 Wuynumsa piranatlu shimaglu pimrine pokchi yegi.

Gashaninkane giyolikle

Galukalurpotni 
rujgiyapluna nikanrupna 
gashaninkane pokchi. 
Gashaninkane 
gixyawaka, gitakalurni 
goshgagene nikaluru,  
rumwatsitanune, 
wane rixa getkotna, 
rawyawakna jeji ga 
wa suxo  gasháninka 
rapjetyawakna, wale 
chinreni rutseruwnanruna. 
Retjetanruna, wanena goshgajene kpashirune ginanshichkalune 
muylatkonepa, mgenoklu pixka ga wa mgenoklu serolu wale 
pshinitsonu, metkone, kyowikolu yoptonatachine giyakotkalune. 
Tyepapkotka, maleshatkalu kagituru ga wa mampotuta.
Galukalurpotni wa rumatikolu rixpo kotyawaka reneksakakna ga 
wa gimwakaklu. Wane kopixka rixa gimatkota, rumwatsitanru 
rumkata gipxaklewleta gitsekluya, ga wa poyagkakjetanru. 
Kotspalatanru nikchi rukshikanru galukalurpotu gashaninkane 
gixyawaka. Pumatanru, wa rukshikini poyoliru  satu nikchi 
goshgajeru, wane pnute pali kamruretinitkalu satu gitseklu, 
pumkata yimakletna pumwatsitanune ga wa waneru, gixo 
pixkalutu, gixkatpotu rugkakletka gignantakaluru giri-xpoko 
kotspalatkotanu  goshgajeru  nikaluru,  wane  chinreni,  
giwlatkaluru gerotu. Nikatikolu, wane pnute, nikchi psogitkaka 
kotspalatanru,  pumwatsitanunu-yma.

Gwakaluru: Gashaninkane – chijne,gigkakle ga wa getanrupa  
.gikshikaluru  https://bit.ly/3ChrMP3

2 Pugitanru pkirukatyegi.

a.   ¿Gi rixpoko giyolikletna  gashaninkane pokchi rukshikyapluna  
  nikchine?

ch.  ¿Gi rixpoko gimatkotna nikchine gashaninkaneya?

e.   ¿Klu chinanu gi wa ruylatkopna mgenoklene?

g.   ¿Klu giknoganru wa kgiyolikakleru rukshikiniplu satu nikchi?

3 Pugkak-pokowakatanna ksajiru yongalu tokanchi.

… Pixkaka gigkaklewlena  jejine ga wa suxone 
gashaninkane rutakluna satjetinrina…

4 Puynumsatanna pupxalune ga wa gigitanru.

¿Klu chinanu 
giwa luklu 

nikchi ramginri? 
pugkakletanru.

¿Klu pumatatka 
wa Gashaninkane 

pokchi 
giyolikluya?

¿Gimka pixpoko 
gipxaklewletanu 

wa nikchine 
kpashirine mma 

ramgiyapna?

a

c

b

Rapatjetna
Kamrutkaluru
44

a

c

b

Rupnawatna  pokchi gwachine yine, rupjetluna yomuwaygi, 
kona wishi, waka watapluwshi, gi wa gosha yana 
rapatjetyapluna kajiruji klu chinanu walenwa satu gimaxiklechi 
rumkata gimnu gashkaletanna.

Petanru yagluchi, puynumsatanru kiruka yonga, 
pugkakletanru.

Numatanru rapatjetinrina pirana1
1 Petenru yagluchine ga wa puynumsatanna pupxalune.Numkata 

gipxakjixletnawa ginamtachri gepomgalkaka.

• ¿Klu kamrutna  tye yagluchyegi? 

• ¿Klu neru jirgi-yluna wa rapatjetinna?

• ¿Ginna gapatjetlu?

2 Pugitanru gepomgalkaka pkirukatyegiya, rixyawaka yagluchine.

3 Pepomsalewatanu klu pimrikaka gimatkalchi rumatna pumolene 
gapatjeru pirana. Pyonatanru pkirukatyegi.

a.    ¿Gi pixkalutu shimaglu petjeta?

ch.  ¿Gi rixpoko gapatjetkota kajiruji?

e.    ¿Gi pixkawaka rapatjetika kajiruji? Puptaka yonretanru.

2Wuynumsatanu

1 Nma nuynumsatkanuwalu, petanru kiruka yonga ga wa pugitanru 
pkirukatyegi.

a. ¿Klo kiruka yonga nuynumsatanu? ¿Gi rixpoko gimatletna?  

ch. ¿Klu chinanu  taluka?

e. ¿Petloge wa kiruka yonga watwu pixkaloto? ¿Ginaka?

2 Puynumsakakanu  pupxalune-yma yinuwakyawaka ginamtachri 
gepomgalkaka

• ¿Klu chinanu wuynumsatanro wala kiruka yonga?  
• ¿Pakatlege giynumsatlo kiruka yonga watwu pixkaloto? 

pugkaklewatanu.

Kirga

3 Xani, puynumsatanu kiruka yonga ginamtachro.

Yapjetkalurupa

• 10 ginnu  kiruji.
• 10 ginnu jimeka.
• ¼ ginnu  kapcheru.

Ralpokotikolu

1. Powratajitanru kiruji.
2. Ptalganru ga wa puchrajitanru jimeka. 
3. Psapriritanru kapcheru.
4. Pyoshchekanru gimatu-yma,jimeka ga wa kiruji.
5. Pakashchetanru ga wa pyapjetanru shiji.
6. Pyopakanru kolwixwa-yma gepragajpa rixin- ripa.
7. Pugle gitspa proletanu.

4 Pali giynumsaletinitka, pujganru gigitkalurutka wa kiruka yonga 
yegi ga wa pyonatanru pkirukatyegi.

a.  ¿Klu gigkaklet-piranatkaluru wukshika kiruka yonga yegi?

ch.  ¿Klu yapjeru raluka wa” kirga”? 

e.  ¿Klo-yma rutaglewatna? 

5 Tutakikowakatka kiruka yonga, ¿Girni wa yapjerkaka galukaluru 
kamrutikolu? Pyonatanu ga wa pyimyaglutanru.

6 Pyimyaglutanru.

g.  ¿Klu chinanu wa kiruka ganiklu tumatikolu yonga “kirga”? 

a.  Wa yapjerkaka kamrutikolu, giwa rupgujewna giswajyegi.

ch.  Ralpokotlu, seyni maleshni kiru, gimatu.

e.    Ralpokotlu, koypekajpatka jimeka.

Kamrutikolu walenwa sato 
kiruka yonga  tyimakwu 

pkamrutyaplu sato nikapi.

7 Pugitanru wa gepomgalkaka pkirukatyegi.

a.  ¿Klu chinanu yonatka wa kamrutikolu?

ch.  ¿Gi pixkalotni wa kiruka? 

e.  ¿Ginaka sreta rugkaklet-piranatyaluna wa kamrutikolu ga wa  
  girixpoko kamruretluna wa kirga? 

8 Puynumsakakanu pupxalune-yma ga wa kaptogipgi gigityaplu.

9 Pyimyaglutanru.

g.  ¿Ginaka sreta tekakgityalu wa kiruka yonga? 

a.  ¿Pkagwaklu myapretu rixinri  tesruwnanshinikanru wa    
 kamrutikolu  pali giynumsaletinitka?¿Klu paluka kiglepoko   
 rixyapa?  

ch.  ¿Klu kamrurchi gipxakyi pumatjemyalo kiglero kiruka?

¿Klu chinanu 
galukalunri 

watwu kiruka 
yonga?

¿Klu neru 
nalukyalu gigkak-
pokowaklukaka? 

gigkakletanru

¿Klu chinana xani 
galukalurpotni 

gigkak-
pokowaklukaka 
gignantakikolu?

Pyonatanru yapjerkaka pumatanru.

3 Rapatjetikolu pimrine pokchi

1 Wuymnumsatanru wumat-piranatyaplu rapatjetikolu pimrine 
pokchi.

Rapatjetikolu achuar pokchiya

Yonatachro:  Peas Kaisar Chinkias

2 Wali giynumsaletinitkalu, nugitlu ga wa nyonatlu pugitanrutka 
pkirukatyegi.

a.   ¿Klu kajiruji rapatjetna pokchi gwachine achuarne? 

ch. ¿Klu chinanu achuarne giwa rapatjetluna gixo?

e.   ¿Gi rixpoko poyagkakletluna nijitna?

Achuar pokchi gajene 
nikanrunina kajiruji ga wa 
gipchekaka rapatjetna 
goshgajeru. Shichichi ga wa 
jgiplalo chiretu.  Wala rawapjetna 
jgiru, wala-yma kamrujetluna 
sernu ga wa garoso poniknu 
pixka jimeka-yma giwlatkaluru.
Wane pnute rapatjetluna krapru,poroto mchatapu pixka tixa, 
pwalomchaputaa tixa pjipatjetinro klatajitaa tixa, popchijkaklo, 
pochwalu ga wa  ponikpotlu nikaluru koxni ga wa gewgajerukni. 
Gagmunane koxa galukaluru potni  chichi ralukika  ga wa ksamome 
kamrutika.
Achuarne, giwa rapatjetluna  kajiruji  tsrujkaka giri xanu 
rumtutewnanuna ga wa wanna niklu gerotuji wale pshinitsonu 
raptjetinrina.

3 Pyimyaglutanru pkirukatyegi, gi rixpoko kamrutkota krapru muna.

5 Puynumsakakanu pupxalune-yma ga wa kaptogi gixa gigletanru 
gkirukatyegi.

¿Galukalur-lege 
pixna wa  achuarne 
rapatjegetyaluna, 

wannapje, nikyaplu ? 
¿Klu  chinanu?

¿Klu pixkaka-
nshinikanrewlu pukshika 

wa rapatjetikolu  
Achuarne pokchi ga wa 

yine pokchi?

Tokanchi ptogi  1

Tokanchi ptogi  2

Tokanchi ptogi  3

4 Pkamrutanru satu pkirukatyegi giswajkaka ga wa poyagkakanru: 
gi chinjeta tokanchi ptogi.

Rugkakletjetlunge nikanrukakna 
achuar pokchiya a

c

b

Kamrupjitna  
Kamrutkaluru
55

a

c

b

Petanru yagluchine, puynumsatanru kiruka yonga ga 
wa pugkakletanru.

Yine pokchi gwachine, ralpokotluna panchi 
kamrutinripna, ruknoginitka gerotu ksuru ga wa 
tuplagwatinitka. Waneklu rustakatkaluna galukaluru 
panchi kamrutikolu shikojerkakapni.

Numatanru kamrupjiru pirana1
1 Petanru yagluchine ga wa puynumsakakanu pupxalune-yma. 

Numkata gipxakjixletnawa ginamtachri gepomgalkaka.

• ¿Klu kamrutna yagluchyegi wa yine? 

• ¿Klu kamrutyaluna wa panchi?

• ¿Ginna gipxaklewata wa kamrupjitinna wa panchi?

2 Pugitanru gepomgalkaka pkirukatyegi,rixyawaka yagluchine.

a.    ¿Gi papko rawapluna ralukamrukakna wa kamrutikolupa wa   
  panchi? 

ch.  ¿Klu kamrujetna  molchine muchinanu ga wa wale pshinitsonu  
  kamrupjitinipna?

e.    ¿Gi rixpoko gipxakakletna pokchi gwachine kamrupjitinipna?

3 Pepomsalewatanu klu gimatkalchi rumatna pumolene wa panchi 
kamrutikolu. Pyonatanru pkirukatyegi.

2Wuynumsatanu

1 Pma giynumsatkanuwalo kiruka yonga, petanru yagluchi ga wa 
tumatikolu kiruka yonga, wane pnute pugitanru pkirukatyegi.

Panchi kamrutikolo

a.  ¿Giynumsatlu gigkaklushawgeneji? ¿Klu pirana nanni?

ch.  Rixyawaka yagluchi: ¿Gi pixkalutkaka wane-ylu      
  gigkaklushawgeneji? 

e.  ¿Gi rixpoko gekakgiretlu tokanchi ptogi wa      
  gigkaklushawgeneji? 

2 Puynumsakakanu pipxalune-yma yinuwakyawaka ginamtachri 
gepomgalkaka:

• ¿Ginna xani yine wa gigkaklushawgeneji gwa piranata? 

• ¿Klu pirana xani tugkakleta wa gigkaklushawgeneji 
wuynumsatanropa?

3 Xani, puynumsatanu ginamtachri kiruka yonga. Kamrutikolu satu 
panchi

Panchi 
towutlewanumtya…

Wnikata kamrupjiretatkalu 
panchi…

Papa, tuka 
gipejnunanro   

posuroje.

Gigi, noturu. Seyni 
giwa wustakajtapawalo  
(posuroje) muchinanu 

gapka wanjitanro gosha 
ginro.

Wale gogne ginamtachri yechno 
tupla kwagatinitka, Pitro ga wa ruru 
rujgajtapatkalona . (POSUROJE) ¡Gosha ginro 

wanjityi  
gagmunane 

penekyanapwu!

Xani wujganro 
kiglejero  

(posuroje).

Papa, gikta 
gixoje wustaka 

(posuroje)

Gigi, kluchinanu 
wustakanru 

walukanrukaka 
pje.

Papa, tuka 
gipejnunanro   

posuroje.

Wanekni, Pedrito.
Wustakajenatanro 

tpoyampotuta. Yechikawa 
wutaklewtapanu 

gagmunapchekaka.

Wapokinitka gosha…

4 Pali giynumsaletitka, pujganru gigitkalurkaka ga wa pyonatanru 
pkirukatyegi.

a.    ¿Girni tumatikolu yonga wa gigkaklushawgeneji giynumsatka? 

ch.  ¿Ginnani xani yine gigkaklushawgeneji gwa piranata?

e.    ¿Ginaka rukshikikna yine gigkaklushawgenejyegiya?

g.    ¿Klu kamrujetna rawjetyawaknaya?

5 Petanru kiruka yonga ga wa pugitanru.

a.  ¿Gi pejnu swaji wane-ylu  waka 
gipxa yaglutkaluru gigkaklushawgeneji?

ch. ¿Klu gipgujewna satkaka gipxa 
yaglutkalur-yegi? 

e.  ¿Ginaka yonatyalona  
ruynumsakakinna wa yine? 

g. ¿Ginaka rawa gipxa yaglutka pitro ga 
wa ruru satoka jirgaletinitkana?

Wa gigkaklushawgeneji walenwa 
satu yapjerkaka kiruka yonga  
yimyaglutkaluru gigkaklusha.

ITEM 47 INT COMUNICA 3RO PRIM YINE.indd   45ITEM 47 INT COMUNICA 3RO PRIM YINE.indd   45 15/09/2023   20:06:1915/09/2023   20:06:19



46

6 Pugitanru pkirukatyegiya.

7 Puynumsakakanu pupxalune-yma ga wa kaptogi gixa gigletanru.

8 Pkamrutanru watye kamrutkalurupa pkirukatyegiya.

a. Petanru giswajkaka waka gipxa 
yaglutkaluru gigkaklushawgeneji 
ga wa pyonatanru tumatikolupa 
kiruka yonga 

ch. ¿Klu chinanu waneplu 
tyonatikolupa watwu kiruka 
yonga?

¿Klu neru pumat-
pirana jenata 

muchikawni wa 
gigkaklushawgeneji ? 
¿Klu pumata wa xani?

¿Pali xluge putak-
yaglutyalu wa 

gigkaklushawgeneji? 
¿Klu chinanu?

a.     ¿Gi nixpoko tseruwnanshinikanretanu kamrurchiya, wane   
   pnute nuynumsatanru?

ch.  ¿Klu neru tupxakyano? ¿Gi nixpoko gomkagi gignantakletanru?

Pumolene-yma, satu pkamrutanu 
punshinikanuya gigkaklushawgeneji

3 Pimrine pokchi kamrupjitinri

1 Wuynumsa piranatanru kamrupjitikolu panchi pimrine pokchi.

Kamrupjitna wampis

2 Pugitanru pkirukatyegi:

a.    ¿Ginna gipxaklewata kamrupjitikowakaya? 

ch.  ¿Gi pixkalutkaka kamrujetna wa panchi?

e.    ¿Gi rixpoko gapatjerenshinikanutna kamrupjitikolu?

Kamrupjitinna pokchi 
gajene wampis rasrugluna 
muchikawni tsunninni 
gigkakle ga wa xani 
potunanuko gwashlu.
Kamrurchi kamrujetanruna 
jejine galukaru, giru 
xani kyapreru kamrurchi 
suxoneya. Suxone galpokotlu 
koyga, serolga ga wa  roglutkana gipxaklewata chine 
kamrupjitachine .
Pokchi gwachine wampisne kamrupjitinna rapatyekakna 
ga wa gimolene-ymana gi rixanu raluuka rupxakikolu 
nikatgapkatyapluna giyampotu .
Gapatjepjijetikowaka  ralukika kamrurchi pokchi-yma 
jiglokikowakapji, gitsrukachinepji, ga wa pimrikaka 
kamrurchi, kamrupjitkana gajeryako gnunrowatachine ga 
wa gimatjiru pji.

3 Pyimyaglutanru pkirukatyegi, gi rixpoko gipxakakletna wa 
suxone jirginna.

4 Pugkak-pokowakatanru ginamtachri tokanchi ptogi 
gignantakaluru kigle jemkolu, pkirukatyegi.

Wa kamrupjitinna  wampisne pokchi rasrugluna 
muchikawni tsrunninni  gigkakle ga wa tye gwashlu 

gogne potunanuko.

5 Puynumsakakanu pupxalune-yma ga wa kaptogi gixa gigletanru 
gkirukateya.

¿Gi pixka  
nshinikanurunni 

wampisne 
kamrupjitinna 
gipokchi-yna?

¿Palixlu galukaluuru 
rixinri pumatyaplu 

kamrupjitikolu 
pimrine pokchi? ¿Klu 

chinanu?

a

c

b

Kamrutkaluru 
66

a

c

b

Jirgana

Petanru yagluchi, puynumsatanru kiruka yonga 
ga wa pugkakletanru.

Tschikalewatini jixolu satu yineru pji tsi, rugkaklewata wa 
jirgikolpatka. Gi wa jirgawana muchinanu gapka ranjitluna 
giwekikaluru gimatkalchi giyakotkalurkaka pirana gawa  
rukshikyapluna kigleru kajiruji wane pnute yopgnuglu 
gagijewnalu.

Numatanru jirgalu pirana1
1 Petanru yagluchine ga wa puynumsakakanu pupxalune-yma.

Pumkata gipxakjixletnawa ginamtachri gepomgalkaka.

• ¿Klu kamrutna tye yagluchyegi wa yine? 

• ¿Klu yma jirgi-yluna?

• ¿Ginna  gipxaklewata?

2 Pugitanru gepomgalkaka pkirukatyegiya, rixyawaka yagluchine.

a.    ¿Klu pirana potni xani galukalurpotu yagluchinyegiya? 

ch.  ¿Gi wixpoko gimatletna wa   jirgikolpatka?.

e.    ¿Gi papko gogne  jirgana?

g.    Pyonatanru gepi galikakpotu petanru yagluchine yegi,    
  rixyawaka.

3 Pepomsalewatanu pimrikaka gimatkalchi rumatanruna pumolene 
jirgalu pirana. Pyonatanru pkirukatyegi.

2Wuynumsatanu

1 Nma nuynumsatkanuwalu, petanru yagluchine ga wa kiruka yonga, 
wane pnute pugitanru pkirukatyegi.

a.    ¿Gi pixkalotni kiruka yonga? 

ch.  ¿Klu chinanu xani rutkapetlu yagluchi -ymananuko wa kiruka   
  yonga?

e.    ¿Klu chinanu kiruka yonga wane china: “Galu gwa?       
  ¿Katlege pchina?

2 Puynumsakakanu pupxalune-yma yinuwakyawaka  ginamtachri 
gepomgalkaka:

• ¿Klu pumatyalo wa kiruka gapjetyawaka?

• ¿Giklu rujtukluna? ¿Pyonatluge waka pyoptotlu 
satu wannate?

Galu gwa: 

¿Gi pixkayi?  Nka gwakyi kigleyi. Nugkakanyi kapet gogneni 
wanenanru satu tsru gishanrewlu  satumnunanuka 
pejnuruneko pokchi gwachine  kamrutlu wupokchi ya. 
Wushankalu gixo kamrurchi gwiyachri waleni: ganna, 
jimeka, paranta, shiji, porotoji, kapayo, koko, ga wa 
pimrikaka gitaklu.

Gatjir chine gipxaklewata gimjikachinpotuko. Gishanrewlu 
satumnunanuka yegi ga wa raponshinikanutkana 
jirgaluya.

Nalukyi, 

Pamikne Rosita 

3 Xani, Puynumsatanru watye yonga.

Galu gwa: 

¿Gi pixkayi?  Nka gwakyi kigleyi. Nugkakanyi 
kapet gogneni wanenanru satu tsru gishanrewlu 
satumnunanuka pejnuruneko pokchi gwachine 
kamrutlu wupokchi ya. Wushankalu gixo kamrurchi 
gwiyachri waleni: ganna, jimeka, paranta, shiji, 
porotoji, kapayo, koko, ga wa pimrikaka gitaklu.

Gatjir chine gipxaklewata gimjikachinpotuko. 
Gishanrewlu satumnunanuka yegi ga wa 
raponshinikanutkana jirgaluya.

Nalukyi, 

Pamikne Rosita 

4 Pali giynumsaletinitka, pujganru gepomgalkaka kiruka yonga yegi 
ga wa pyonatanru pkirukatyegi

a.  ¿Ginna yonatlo wa kiruka gapjetyawaka?

ch.  ¿Ginna yokanyegitka? 

e.  ¿Girni wa tokanchi yonatkaluru? 

g.  ¿Klu chinanu walukanro kiruka gapjetyawaka? 

5 Pugitanru

6 Pugitanru gepomgalkaka pkirukatyegi.

¿Gi chinreni wa tokanchi yanumatikolu kiruka 
gapjetyawaka, “Gishanrewlu satumnunanuka ga 

wa raponshinikanutkana jirgalu”?

a.    Netyawaklo kiruka yonga, ¿Klu-mka raluka gapkapletna   
  kamrutyapluna tsru gishanrewlu satumnunanuka? 

ch.  ¿Klu gapatjenshinikanru wane-yna Gwa ga wa Rosita?

e.    ¿Girni wa tokanchi yonatkanuru?

g.    ¿Klu chinanu tyonatka wat wu kiruka yonga?

7 Tixyawaka kiruka yonga, pyimyaglutanru:

• Gatjir chine wane gwanata  tsru gishanrewlu yegi.

• Kamrurchi gwiyachri rushankajetna.

Kiruka gapokjetyawaka 
rugkakletna tokanchi yonatkaluru 

internetyegiya.

8 Puynumsakakanu pupxalune-yma ga wa kaptogipgi gigityaplu.

9 Pyanshinikanutanu wa pumatanatanrutka.
a.    ¿Papkaplu ptseruwnanshinikanutinri myapretuya? ¿Klu chinanu? 

ch.  ¿Klu kamrurchi gipxakyi Pkamrujetyaplu?

e.    ¿Gi pixpoko gomkagi gigleretanru?

¿Pkagwaklu 
galukaluru rixinri 
kamrutikolu tsru 

gishanrewlu 
satumnunanuko? ¿klu 

chinanu?

¿Klu chinanu 
galukaluurni kamrutikolu 
gapatjenshinikanrewlu 

rugkakletikolupa tokanchi 
yonatkaluru? Pugkak-

pokowakatanru.

Pyanshinikanutanu pgirukotyaplu 
kamrurchi gwiyachri gitaklu ga wa 

pyonyegitanru giynumsapi yegi waka 
kiruka gapjetyawaka yegi.

3 Pimrine pokchi jirgaluya

1 Wuynumsatanru wumat-piranatyaplu jirgalu pimrine pokchi.

Kiru jirgikolu yaneshane pokchi

2 Pugitanru pkirukatyegi.

a.    ¿Gi pejnu pixkalutu wane gipche wa kiru yaneshane pokchi? 

ch.  ¿Klu neru pnu krixya gipchekaka wa kiru?

e.    ¿Gi rixpoko niikota wa kiru?

g.    ¿Puglepoko jirgaletanru kiru gi rixanu galukaluurni?

Kiru jirgikolu gepi kata jirgaka 
satu walapu, marzo ksuru gawa 
junio ksuru ga wa  paksuru  
setiembre gawa  noviembre 
ksuru.  

Ralijitinitka  kiru serojitkalu ga 
wa pwalojiru, walenwa satu 
gimaxiklu  wa kajiruji kigle 
jirgakotkalu.

Gepi pixkalutu wane gipche wa 
kiru, satni kawshimunalu ga wa 
gipaponiknujinanru ga wa jgijpotlu. Gawa satu pnukrixa pcheta, 
mawshitni ga wa gipsojkakananru giwa jgijpotlu,wane pnute 
giponikpotlu.     

Yaneshane pokchi gwachine ruwlajitluna kiru niikanrupna ga wa 
ralpokotluna kirga.

Wa jirgalu walenwa satu kamrurchi Yaneshane pokchi yegiya 
galuukalurpotni gi rixanu nikjejetanrunina pokchi gwachine, gawa 
xanitka tye gognekakatka rushankajetatkaluna ranjityapluna 
ralukanruna satkaka molchine.

3 Petanru yagluchi ga wa pyonatanru pkirukatyegi, rixmunatyawaka 
wa kiru.

4 Puynumsakakanu pupxalune-yma ga wa kaptogi gixa gigletanru 
gkirukatyegi.

¿Palixlu galukaluru 
rixinri kajiruji 
jirgalu? ¿klu 

chinanu?

¿Klu pixkaka 
nshinikanrewlu- ga wa 

gi pixkalutkaka pukshika 
jirgalu pokchi yanesha-

nyegi  ga wa yine pokchi?

a

c

b

Kamlewatna 
Kamrutkakuru
77

a

c

b

Petanru yagluchi, puynumsatanru kiruka yonga 
ga wa pugkakletanru

Kigle gogne potlu saxpalewatikolu mkachrinama petlo wa 
shwamkalo tuyatsaglewatini  panchi tsi tkamrutlu twiyawakapa.
walenwa pimrikaka gima xiklechi giyakotkalurkaka pirana 
wa tshikalewatini panchi tsi yomako gi rixanu tugkaklewata 
saxpalewlu papkotkani.

Numatanru kamlewatikolu pirana1
1 Petanru yagluchine ga wa  puynumsakakanu pupxalune-yma.

pumkata gipxakjixletnawa ginamtachri gepomgalkaka

• ¿Klu kamrutna tye yagluchyegi wa yine? 

• ¿Klu yma kamrutluna?

• ¿ Ginna gipxaklewata kamrurchi yegi Kluneru pkamrujetyalu 
wapgumko?

2 Pugitanru gepomgalkaka pkirukatyegiya, rixyawaka yagluchine. 

a.     ¿Klu piran-potni xani galukaluurpotu muchinanu yaglu? 

ch.   ¿Klu neru kamrujenatna muchikawa molchine ga wa     
  shimagatinna wale pshinitsonu?

e.    ¿Klu gishankakaluru saxpajetna?

3 Pepomsalewatanu klu pimrikaka gimatkalchi rumatna pumolene 
kamgalu pirana. Pyongetanru pkirukatyegi.

2Wuynumsatanu

1 Pma puynumsatkanuwalo kiruka yonga, petanru yagluchi ga wa 
tumatikolu yonga, wane pnute pugitanru pkirukatyegi.

a. ¿Gi tixpoko gekakgitkotanu kiruka yonga?

ch. ¿Klu tugkaklet-piranatikolu wane-ylu  tumatikolu yagluch-yegi? 

e. ¿Klu psojitkaka wane-ylo kiruka yonga? ¿Klu yagluchine    
 waney-kaklo? 

2 Puynumsakakanu pupxalune-yma yinuwakyawaka ginamtachri 
gepomgalkaka.

• ¿Puynumsajetloge wa twu pixkaloto kiruka yonga? ¿Klu gigkak-
piranyeglu wane yananro? 

• ¿Klu gigkak-piranyeglu palixa pukshikyaplu wa yine saxpalewle?

Goyechno kawpotuko 
psaxpalewatanu.

Pogayamyotanu tsojri goji-yma 
pagi .

Gimjikachropyi 
psaxpalewatinipa.

Gi pnikanro tsro shima gi rixanu 
giwa pixkakaklupni psaxpale.

1

3

2

4

Psaxpalewatinipa 
pomkagitanru pyimakikolu

Sato yinero 
saxpalewaklero

Wma kaspukanutupa 
saxpalu

3 Xani, puynumsatanu kiruka yonga ginamtachro.

Goyechno kawpotuko 
psaxpalewatanu.

Pogayamyotanu tsojri 
goji-yma pagi .

Gimjikachropyi 
psaxpalewatinipa.

Gi pnikanro tsro 
shima gi rixanu giwa 

pixkakaklupni psaxpale.

1

3

2

4

Psaxpalewatinipa 
pomkagitanru pyimakikolu

Sato yinero 
saxpalewaklero

Wma kaspukanutupa 
saxpalu

Teyaknanu 
saxpale 

rixinripna 
mturone  
katkana 
kamaleji.

Pma 
psaxpatkanuwa 
psagamyotanu 

kamaleji

Ginrochi gawa gagirchi 
giylaka tsojeretna gawa 
gimyojna mturone, mma 
ramangapkatyapna..

Muchinanu 
wsaxpale 

wenekashatanru 
satu yineru.

Tapatjetna Sato Ksaxpalewaklero

4 Pali giynumsaletinitka, pugitanru pkirukatyegiya.

5 Pugkakpokowakatanru gi chinreni tokanchi yonga wgeneji 
muchinanu yonga gepi sureroto.

“Wsaxpale gwagognenatachri”.

a.    ¿ Girni wa tumatikolu puynumsanatanro gepi sureroto? 

ch.   ¿Gi pixkalo puynumsanatanro gepi sureroto?

e.   ¿Katu yokanyegita?

g.   ¿Klu chinanu xani tyonatka?

6 Petanru ga wa pumepe giynumsaletanro gepi sureroto ga wa 
poyagkakanru pkirukatyegi.

¿Girni wa muchinanu sure taluka gapkapletanru?

¿Klu chinanu tyonatka gepkoxamkoje sure 
yegi?

¿Klu nshinikanu wane ylo gepi chininro ga wa 
mapa chininro sure tumatikowaka?

• Pugitanru, ¿Klu gigkakletkaluru gikshika gepi ga wa mapa 
chininro yonga gepi sureroto?

“Sato ksaxpaklero yine” 
walanwa sato gepi sureroto 
yonga. Waneru 4 sure, gepi 
gitoko ga wa gepi maleka 
sreta, pasure saptakaluro 

tushpakya gepi.

7 Pyimyaglutanru pujretikolu gepkata chininri pukshikanru tosure 
gepkoxamkoje saptakaluro sure.

8 Puynumsakakanu pupxalune-yma ga wa kaptogi gixa gigletanru.

8 Pyanshinikanutanru wa pumatanatantrutka

¿Klu mka putaka 
giwakatanro 
tumatikolupa 

saptaka suretkaluro 
giynumsatkaluro? ¿Klu 

chinanu?

¿Gi rixa palixlu galukaluuru 
rixinri putkapetyaplu 

saptaka suretkaluro  yegi  
giykolu saxpalu pirana?

¿Klu pimrikaka 
gigkakletkaluru palixa 
pumkata gitakjeretlo 
saptaka suretkaluro 

yegi?

a.    ¿Klu neru walukyalu gigkak-piranyeglu wukshikanru saptaka   
  suretkaluro yegi? 

ch.  ¿Klu tupxakyawu wumatjemyaplo kiru yonga?

e.   ¿Gi pixpoko gomkagletanru pugkata giglepokotyaplu?

Goyechno kawpotuko 
psaxpawatanu.

Pogayamyotanu tsojri goji-yma 
pagi .

Gimjikachropyi 
psaxpalewatinipa.

Gi pnikanro tsro shima gi rixanu 
giwa pixkakaklupni psaxpale.

1

3

2

4

Psaxpalewatinipa 
pomkagitanru pyimakikolu

3 Pimrine pokchi saxpaleya

1 Wuynumsatanru wumat-piranatyaplu jirgalu pimrine pokchi.

Achuarne suxone kamrutluna 
kamgalu, rushinkapluna satkaka 
pnuko rixjetinri kamlena 
ruyakotanruna wannako ga wa 
ralukanrupotna muchikawni 
retjenatanruna gimatkalchi 
giyakotkalurkaka pirana.

Wapgumko-yma gewiko gareru kamrutyaluna kamlena ga wa 
kshanapche-yma yoshmotluna mkachrinama giyakotkalurkaka 
ga wa pnumnu gixachri yonga, yonanatyaluna.

Watye kamrutkaluru, galukalurpotni pokchi chinanu, wane 
pnutetka nikatanatkalona gagmunanni kiglerkakni goshgajernni 
maleshanatkalo kamrurchi gwiyachri ga wa gixo maklujine 
galukatkalu, kajine kamrure mkachri rutakinrina.

Pejnuruneko galuklu  ga wa wenekanna shinikanchi kigle 
poko ga wa gwinuwaka tseruwnanshinikanretanu kamrurchiya  
wugkakletyaplu shinikanchi ga wa walixkotanru watye wkamgale 
wutsrukatewnni  kamrujenatanru, Galikakni girixanu wutakanru 
kamrurchi tutakikolpatnaka gagmunane galukaluro; wnikatyaplu 
gipxaklewlu walixkotanatanru galukalurkaka wekakgityaplu 
wuneru wixjenatyawaka.

Achuarne pokchi kamgale

Tapatje-piranatlu: Reyna Isabel Ramírez

a

c

b

2 Pugitanru pkirukatyegiya.

a.    ¿Klu neru-yma kamrutluna kamgalu wa achuarne? 

ch.  ¿Klu neru wane-yna kamrutyapluna wa saxpalu?

e.    ¿Gi rixa galukalurkakni kshana pche-yma yoshmotyapluna   
  gewikgajeru?

3 Petanru yagluchi ga wa pyonatanru pkirukatyegi,¿klu muglepokotu 
wane-ylo kamgaklero achuar suxo?

¿Gi pixkalutu 
kamrurchi pkamrutanu 

pugkakletyaplu 
palixkotyaplu kamgalu 

achuarne pokchi?

Pupokchi, ¿Gi 
rixpoko kamruretluna 

kamgalu? ¿Wane-
yna muglepokotu? 

Pugkakpokowakatanru.

4 Puynumsakakanu pupxalune-yma ga wa kaptogi gixa gigletanru 
gkirukatyegiya.

Kagliyma kamlewatna
Kamrutkaluru
88

a

c

b

Petanru yagluchi, puynumsatanro kiruka yonga.

Gapokoklunutka pshipxataluyegi,kgimatkalero gangitlu wa 
Gayo, kaglijpa ginro. Wumkata ganjirjetlo pkoshpakyaplu 
waneya wixinripa kagli kigleru, giwa wanjitiniplo wkamlepni 
gipgojetanuna wjiminiplu.

Numatanru kagli pirana1
1 Petanru yagluchine ga wa puynumsakakanu pupxalune-yma. 

Pumkata gipxakjixletyawa ginamtachri gepomgalkaka.

• ¿Klu kamrutna tye yagluchyegi wa yine? 

• ¿Klu-yma kamrujetluna wa kaglijpa?

• ¿Ginna gipxaklewata wa kaglijpa kamrutachine yegi?

a.    ¿Klu kamrujetna suxone mma kamrutkanuwaluna,wale    
  pshinitsonu ga wa rali kamruretinitkaluna wa kaglijpa? 

ch.  ¿Giru yaglu yinuwaka kamrutyaluna kaglijpa?     
  Nugkakpokowakatlu.

e.  Rixyawaka yagluchine, ¿Klu chinanu kamrutluna kaglijpa-yma?

2 Pugitanru gepomgalkaka pkirutyegi, rixyawaka yagluchine.

3 Pepomsalewatanu klu pimrikaka gimatkalchi rumatna pumolene 
kagliyma kamrutikolu. Pyonjetanru pkirukatyegi.

2Wuynumsatanu

1 Pma giynumsatkanuwalu kiruka yonga, petanru tumatikolu yegi 
yagluchi ga wa wane pnute pugitanru pkirukatyegi.

2 Puynumsakakanu pupxalune-yma wa yinuwakyawaka ginamtachri 
gepomgalkaka.

Kagliyma
kamlewatna, wutsrukatenni

• ¿Klu pumatyalu wa kamrujetikolu kaglijpa? 

• ¿Pali-xlu galukaluru rixinri  pkamrutyaplu kamrujetikolu kagliyma 
kamlewatikolu? ¿Klu chinanu?

ITEM 47 INT COMUNICA 3RO PRIM YINE.indd   67ITEM 47 INT COMUNICA 3RO PRIM YINE.indd   67 15/09/2023   20:06:3815/09/2023   20:06:38



68

3 Xani,puynumsatanu kiruka yonga.

Kagliyma kamlewatna 
walenwa satu kamrujetkaluru 
rupekjetanruna wixa gimatikolu 
yine. Pshipxatalu kamrujetika 
ga wa pimrikaka rutspaljetinri 
kamrujetkaluru kagliyma. Seyni, 
wa kamrujetanruna ruyagoka 
kamruretluna ga wa galukalurni 
ruptaka kamruretyapatnakluna 
wixako kamrujetanru ga wa wugkakletanru wixako 
wumatkale.

Kagliyma kamlewatna yine wane-yna gixo ralixkotanruna 
pirochijne. Rixyenatyawakna muchikawni wutsrukatenni 
watye rasrungenatna rupxakakna gimatkalchiya 
giyakotkalurkaka pirana, rasrugluna sagatkaluru pnumnu 
gixachri yonga: kayonalo yonga  (shima), yosroljetachine, 
mapyolo, gimnune, putgana, tukmakaya.

Wane pnute,kagliyma kamlewatna wane-ylu, ralixkotikolu 
yognikaluru  kamrurchi wenru ga wa gimatkalchikaka 
raniklu rugkaletyaplu ruwekinri gognekaka wa ruwekinri 
gogneklu.girixpoko gasrunjeretlu, gimatkalewlu kamrurchi 
pirana gawa yineru yonga pnumnu gixa yongatachrikaka 
satupje tkamrutika girapi stono kagliyma kamlewatikolu.

Kagliyma kamlewatna, Wutsrukatenni 
gimatkalewle kamrurchiya

4 Pali giynumsaletinitka,pukshikanru gigitkalurutka kirukyegi ga wa 
pyonatanru pkirukatyegi.

a.    ¿Girni wa tumatikolu kiruka yonga? 

ch.  ¿Girni wa galukalurpotu kamrutikolu kagliyma kamlewatikolu?

e.   ¿Klu neru galuka pugkakletyaplu kagliyma kamlewatikolu?

g.   ¿Ginna yonatlo kiruka?

5 Pyonatanru, ¿Klu pirana tugkakleta satkaka tokanchi ptogi 
“kagliyma  kamlewatna,wutsrukatenni gimatkalewle kamrurchil”

Tokanchi 
ptogi  1

Tokanchi 
ptogi

Tokanchi 
ptogi  2

Tokanchi 
ptogi  3

Tokanchi 
ptogi  4

Kagliyma kamlewatna walenwa satu 
kamrutkaluru rumatikolupa wixa yine 
gekakgijetanru...

Wane china

Yine waneya gixo galixkotkaluru  
kagliyma kamlewatikolu 
kamrujetanruna piroya...
Wane pnute,kagliyma kamlewatna 
wane-ylu galixkotkaluru 
gyognikayakatanru wenru gkamrure

Wanna chinanu, galukalurpotni  
ruptakikolu ga wa rumretluna.

Kagliyma kamlewatna 
yine ga wa xani ruptaka 
kamrurjetatnakluna.

Klu pirana rugkakleta

6 Netyawaklu wa kiruka yonga,putakyetanru ga wa pyonatanru 
gepi  pchinyawaka gomkagitachri kamrutkalurupa kagliyma 
kamlewatikolu.

Kiruka yonga“Kagliyma kamgalu, 
wutsrukatenni gimatkale kamrurchiya” 

walani satu gekakgitkaluru shinikanchi ga wa 
giglepokpiranamtachro rugkakletanatanruna 

kagliyma kamgalu pirana. 

7 Pa nshinikanurotni kiruka yonga, poyagkakanru gigkakpiranyeglu 
pkirukatyegi

¿Girni wa kyapreru?

¿Gi pixpoko 
giglepokletanru 

putakyaplu?

8 Puynumsakakanu pupxalune-yma ga wa kaptogi gixa gigletanru.

9 Pyanshinikanutanu pumatanatanrutka.

¿Klu neru giknoganru 
petasha kamruretiniplu 

kagliyma 
kamlewatikolu pirana?

¿Klu galukalurka wane-ylu 
kagliyma kamlewatikolu 

tye giweklu chinanu? 
gigkakpokowakatanru.

¿Gimka wixpoko 
gipxakletanru 
rumretikolupa 

watye gimatkalewlu 
kamrurchi?

a.    ¿Klu walukyalo wumatyaplo wat wu kiruka giynumsatkaluro? 

ch.  ¿Papkaplu ptseruwnashinikanutinri kamrutkaluru myapretuya?  
  ¿klu chinanu?

Pyompiranatanru  puknonjeru 
pu pokchi kyaprekakalu ga wa 
puglepokotanru pyonanatanru 

pkirukatyegi.

a.    Pugitanru: ¿Klu chinreni kiruka yonga, “ruptakluna ga wa   
  rumretluna”? 

ch.  ¿Klu neru nikatyalu yonatachri?

3 Kagliyma kamlewatna pimrine pokchi 

1 Wuynumsatanru wumat-pirantyaplu kagliyma kamlewatna pimrine 
pokchi.

Kagliyma kamlewatna awajúnne 
kamrujetluna girapi stono,gimatu ga 
wa gashgaji, kagliyma kamrujetluna 
pnumnu gixachri, chichipagi, kakshiru, 
sagatkaluru, kasureru,ga wa pimrikaka 
gewiko gajerkaka.

Wa gimatkalurupa watye gimatkalewlu 
kamrurchi waleni awajunne 
suxone,gimatanru gawa rumatjetluna kashrijewnajetinri pagixankaka 
gamazona shaya. 

Kashjetanruna ga wa rapokpirantluna  kamrutanruna giyampotuko 
rogotkakluna wutsrukatenni. Wa suxone,gimatachimpotu ga wa 
gimkatachinepni waneko yoptukna  kamrureyna rixyenatyawakna 
kajpa gimatu kaptolo, nikapi kamrujenatinna muchikawni 
getkalurkakananu pokchiya, rekakgitlu gigkaklusha tsrunninni 
gigkakle ruyakatyawakna  awajúnne; rasrugluna poyagkakyaluna 
kamrurna gwiyachri galuukaluru  gitoko gwanatachri rixjenatyawakna 
kamrureyna.

Nikawna walaputemtinitka, kagliyma kamlewatna, awajúnne 
wanna giptaka galixkotletlu ga wa rugitkana gishagkajetikowaka 
rutakyapluna kamrurna ruknokakana kamlewaklerone, rujgaluna 
ruglepokotyapluna rixyawakpotu giweklu gimolenna chinanu.

Fuente: Kagliyma kamlewatna rixjetikowaka awajúnne, Ministerio 
de Cultura,Primera Edición-2015.

Kagliyma kamlewatna Awajúnne

3 pyimyaglutanro girapi stono kagliyma awajunne kamrure.

4 Petanru yagluchi ga wa pyonatanru pkirukatyegi, ¿klu chinanu 
galukalurpotni waneko rixyapa gimatkalewlu  kamrurchi pirana 
awajunne pokchi?

¿Ga lixlu 
galukalurpotu rixinri 

girukowlu ga wa 
gimretlu  rawyawakna 

ginaka rukshikika 
raluka kamruretanruna 

kagliyma kamgalu? 
¿klu chinanu?

¿Gitkapetanru 
galukalurpotu 
gewikgajeru 

kamrutkoklunupa 
kagliyma kamgalu? 

¿klu chinanu?

2 Pugitanru pkirukatyegi.

a.    ¿Gi rixpoko gitakjetkotanu kagliyma kamgalu awajunne? 

ch.  ¿Giklu gogne kamrujetatkaluna kamgalu awajunne?

e.    ¿Klu rekakgitna  kamgaklerone?

5 Puynumsakaknu pupxalune-yma ga wa kaptogi gixa ggigletanru 
gkirukatyegi.

CARTA DEMOCRÁTICA INTERAMERICANA 

ITEM 47 INT COMUNICA 3RO PRIM YINE.indd   76ITEM 47 INT COMUNICA 3RO PRIM YINE.indd   76 15/09/2023   20:06:4415/09/2023   20:06:44



La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

Texto de Comunicación 3° Primaria

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

Himno Nacional Escudo NacionalBandera Nacional

SÍMBOLOS DE LA PATRIA

Declaración Universal de los Derechos Humanos

PERÚ Ministerio
de Educación

ITEM 47 CARATULA COMUNICA 3RO PRIM YINE.indd   1ITEM 47 CARATULA COMUNICA 3RO PRIM YINE.indd   1 15/09/2023   20:12:4415/09/2023   20:12:44


